
Ղեկավարվելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 57-րդ կետի պահանջով` 
Հայաստանի Հանրապետության կառավարությունը  ո ր ո շ ո ւ մ   է.
1. Թույլատրել Հայաստանի Հանրապետության մշակույթի նախարարությանը՝
1) Հայաստանի Հանրապետության կառավարության 2017 թվականի դեկտեմբերի 28-ի Հայաստանի Հանրապետության 2018 թվականի պետական բյուջեի կատարումն ապահովող միջոցառումների մասին N 1717-Ն որոշման N 5 հավելվածի 12-րդ աղյուսակում 08 բաժնի 02 խմբի 07 դասի «04. Հուշարձանների ամրակայում, նորոգում և վերականգնում» ծրագրի շրջանակում պատմության և մշակույթի անշարժ հուշարձան հանդիսացող Հայաստանի Հանրապետության Արարատի մարզի Հնաբերդ համայնքի Դվին հնավայրի բնակելի հատվածի (տան) ամրակայման, նորոգման, վերականգնման, օգտագործման և տարածքի մասնակի բարեկարգման գիտանախագծային ու նախահաշվային փաստաթղթերի մշակման նպատակով «Սարգիս և Մարիաննա» ՍՊԸ-ի հետ 2018 թվականի մայիսի 31-ին կնքված աշխատանքների կատարման պետական գնման N «ՀՀՄՆ-ԳՀԱՇՁԲ-18/33» պայմանագրում (այսուհետ՝ պայմանագիր) կատարել փոփոխություն` դրանով նախատեսված աշխատանքների կատարման վերջնաժամկետը երկարաձգելով մինչև 2019 թվականի մայիսի 1-ը ներառյալ:
2) սույն որոշման 1-ին կետի 1-ին ենթակետում նշված պայմանագրի գծով ֆինանսավորումն իրականացնել 2019 թվականին՝ ՀՀ 2019 թվականի պետական բյուջեի «1075» ծրագրի «21001» Հուշարձանների ամրակայում, նորոգում և վերականգնում» միջոցառման գծով նախատեսված միջոցների հաշվին:
2.  Սույն որոշման գործողությունը տարածվում է 2018 թվականի նոյեմբերի 19-ից հետո ծագած հարաբերությունների վրա: 


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
    ՎԱՐՉԱՊԵՏԻ ՊԱՇՏՈՆԱԿԱՏԱՐ                 	   	            Ն. ՓԱՇԻՆՅԱՆ

	«ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1. 
	Անհրաժեշտությունը

	
	Հայաստանի Հանրապետության մշակույթի նախարարության կողմից կազմակերպված «ՀՀՄՆ-ԳՀԱՇՁԲ-18/33» ծածկագրով գնման ընթացակարգի արդյունքում «Սարգիս և Մարիաննա» ՍՊԸ-ի հետ 2018 թվականի մայիսի 31-ին կնքված աշխատանքների կատարման պետական գնման N «ՀՀՄՆ-ԳՀԱՇՁԲ-18/33» պայմանագրով նախատեսված է Հայաստանի Հանրապետության Արարատի մարզի Հնաբերդ համայնքի Դվին հնավայրի բնակելի հատվածի (տան) ամրակայման, նորոգման, վերականգնման, օգտագործման և տարածքի մասնակի բարեկարգման գիտանախագծային ու նախահաշվային փաստաթղթերի մշակման աշխատանքների ձեռքբերումը: 
Պայմանագրով նախատեսված գիտանախագծային ու նախահաշվային փաստաթղթերի մշակման աշխատանքների կատարման համար անհրաժեշտ էր հիմնվել 2018 թվականի ընթացքում հուշարձանի տարածքում ՀՀ ԳԱԱ «Հնագիտության և ազգագրության ինստիտուտ» ՊՈԱԿ–ի կողմից իրականացվող պեղման արդյունքների (հաշվետվության) վրա` զուգահեռ իրականացնելով անհրաժեշտ չափագրություններ և նյութաբանական հետազոտություններ: Նշյալ ՊՈԱԿ–ն ավելի ուշ հայտնել է, որ պեղումների արդյունքները կարող են տրամադրվել 2018 թ. դեկտեմբերին, ինչով պայմանավորված` նախատեսված գիտանախագծային ու նախահաշվային փաստաթղթերի մշակումը հնարավոր է միայն լրացուցիչ ժամանակ հետո:
ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 4-րդ ենթակետի համաձայն՝ պատվիրատուի կողմից պայմանագրով աշխատանքների կատարման համար սահմանված ժամկետը կարող է երկարաձգվել մեկ անգամ` մինչև երեսուն օրացուցային օրով:
Նշվածով պայմանավորված և նկատի ունենալով, որ հիշյալ աշխատանքների կատարման վերջնաժամկետը մեկ անգամ երկարաձգվել է, իսկ աշխատանքների ավարտման համար անհրաժեշտ է լրացուցիչ ժամանակ.  ուստի ևս մեկ անգամ ժամկետի երկարաձգման համար անհրաժեշտ է ՀՀ կառավարության համապատասխան որոշում:

	2. 
	Ընթացիկ իրավիճակը և խնդիրները 

	
	Հայաստանի Հանրապետության մշակույթի նախարարության և «Սարգիս և Մարիաննա» ՍՊԸ-ի միջև 2018 թվականի մայիսի 31-ին կնքված աշխատանքների կատարման պետական գնման N «ՀՀՄՆ-ԳՀԱՇՁԲ-18/33» պայմանագրով նախատեսված` Հայաստանի Հանրապետության Արարատի մարզի Հնաբերդ համայնքի Դվին հնավայրի բնակելի հատվածի (տան) ամրակայման, նորոգման, վերականգնման, օգտագործման և տարածքի մասնակի բարեկարգման գիտանախագծային ու նախահաշվային փաստաթղթերի մշակման աշխատանքների կատարման համար նախատեսված պեղումները մեկնարկել են նախատեսված ժամկետից ուշ, ինչով պայմանավորված  ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 4-րդ ենթակետի համաձայն՝ պայմանագրով աշխատանքների կատարման համար սահմանված ժամկետը 2018 թվականի հոկտեմբերի 19-ին կնքված համապատասխան համաձայնագրով երկարաձգվել է մինչև 2018 թվականի նոյեմբերի 19-ը:
Ներկայումս ՀՀ ԳԱԱ «Հնագիտության և ազգագրության ինստիտուտ» ՊՈԱԿ–ի կողմից իրականացվող պեղումներն ավարտման փուլում են, և դրանց արդյունքները կարող են տրամադրվել 2018 թ. դեկտեմբեր ամսին:
Հաշվի առնելով, որ պայմանագրով նախատեսված գիտանախագծային ու նախահաշվային փաստաթղթերի մշակումը նախագծող կազմակերպությունը կարող է կատարել միայն պեղումների արդյունքների հիման վրա, դրանց կատարման համար անհրաժեշտ է լրացուցիչ ժամանակ: 
Վերոշարադրյալ խնդիրներով պայմանավորված և նկատի ունենալով, որ 2019 թվականին նախատեսված է ՀՀ Արմավիրի մարզի Հնաբերդ համայնքի Դվին հնավայրի բնակելի հատվածի ամրակայման, նորոգման, վերականգնման, օգտագործման և տարածքի մասնակի բարեկարգման իրականացման աշխատանքներ՝ հիշյալ աշխատանքների կատարման համար անհրաժեշտ է մինչև 2019 թվակաի 1-ին կիսամյակը ձեռք բերել այդ աշխատանքների կատարման համար հիմք հանդիսացող գիտանախագծային և նախահաշվային փաստաթղթերը:

	3. 
	Տվյալ  բնագավառում  իրականացվող  քաղաքականությունը

	
	Հուշարձանների պահպանությունը և դրանց գիտական, կրթական, մշակութային և ճանաչողական նպատակներով, ինչպես նաև իրենց սկզբնական ու հարմարեցված (ադապտացիոն) գործառնական նշանակությամբ օգտագործումը, զբոսաշության զարգացումը:

	4. 
	Կարգավորման նպատակը և բնույթը

	
	Հուշարձանների պահպանության նպատակով ՀՀ օրենսդրությամբ սահմանված կարգով հուշարձանների ամրակայումը, նորոգումը և վերականգնումը, պատմաճարտարապետական արժեքներին  համապատասխան օգտագործման ապահովումը և հաջորդ սերունդներին փոխանցումը:

	5. 
	Նախագծի մշակման գործընթացում ներգրավված ինստիտուտները և անձինք

	
	Նախագծի մշակման աշխատանքները կատարել են Հայաստանի Հանրապետության մշակույթի նախարարության մասնագետները` շահագրգիռ նախարարությունների և գերատեսչությունների ներկայացրած կարծիքները հաշվի առնելով:

	6. 
	Ակնկալվող արդյունքը

	
	Հուշարձանների ամրակայման, նորոգման, վերականգնման և դրանց տարածքների բարեկարգման միջոցով՝ պատշաճ պահպանության ապահովումը, գիտական, կրթական, մշակութային, ճանաչողական, ինչպես նաև զբոսաշրջային նպատակներով հուշարձանի օգտագործման իրականացումը, հուշարձանների կանխարգելումը ձևափոխումներից ու հետագա ավերումներից և վնասներից պաշտպանելը:
Պայմանագրի պատշաճ կատարում:


ՏԵՂԵԿԱՆՔ
«ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 

«Գնման պայմանագրում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության 2018 թվականի պետական բյուջեում եկամուտների և ծախսերի ավելացում կամ նվազեցում չի առաջացնում:



ՏԵՂԵԿԱՆՔ
«ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

«Գնման պայմանագրում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման նախագծի ընդունումը այլ  իրավական  ակտերի  ընդունման  անհրաժեշտություն  չի առաջացնում:

Հարգանքով՝

